
Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %
1 1152 23.9 8.9 40 59.7 99.8

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

 WJEC CBAC Cyf. 


 
Y Ferch wrth y bar yng Nghlwb Ifor – Rhys Iorwerth 
 
Cysylltu – Meirion MacIntyre Huws 
 
 
Gellir sôn am bwyntiau megis: 
 
Pa ddarlun o berthynas 
 


• 'Y Ferch wrth y bar yng Nghlwb Ifor' yn dangos perthynas o bell rhwng y bardd a’r 
ferch. Dydyn ni ddim yn gwybod a ydy’r dawnsio wedi digwydd go iawn neu wedi 
digwydd ym meddwl y bardd y mae’r cyfan.  
 


• 'Cysylltu' hefyd yn dangos perthynas o bell, ond perthynas rhwng dau yn sgwrsio ar y 
cyfrifiadur yw hon. 


 
• O leiaf yn 'Y Ferch wrth y bar yng Nghlwb Ifor', mae’r bardd yn gallu gweld y ‘llygaid 


tanbaid’ ond dydy’r bardd yn 'Cysylltu' ddim yn gallu gweld ei llygaid achos, i’r bardd, 
y ‘brawddegau sy’n llenwi fy sgrîn’ ac nid ei llun hi. 


 
• Does dim sôn yn 'Y Ferch wrth y bar yng Nghlwb Ifor' fod y ddau wedi siarad o gwbl, 


ond yn 'Cysylltu', maen nhw wedi siarad a siarad. Er bod yna bellter yn 'Cysylltu', 
maen nhw hefyd rywsut yn agosach. 


 
 
Beth mae’r cerddi’n ei ddweud amdanom ni fel pobl? 
 


• Mae mwy o ddigrifiadau manwl yn 'Y Ferch wrth y bar yng Nghlwb Ifor' e.e. ‘a’i gwylio 
yn llawn galar’. Mae hyn yn awgrymu ein bod ni’n gallu bod yn anhapus ar adegau. 


 
• Mae 'Y Ferch wrth y bar yng Nghlwb Ifor' yn adeiladu at uchafbwynt cynhyrfus ‘Am ei 


swyn mi es innau’. Mae’n dangos fod gan rai pobl uchelgais mewn bywyd. 
 


• Mae 'Cysylltu' yn dangos ein bod ni weithiau yn ei chael hi’n haws cysylltu trwy 
dechnoleg e.e. y we, yn lle mynd allan i gyfarfod ac i siarad go iawn â phobl. 


 
• Mae 'Cysylltu' yn dangos ein bod ni dal yn bell oddi wrth ein gilydd, er ein bod ni’n 


siarad llawer dros y we. 

Ydy hi’n well siarad dros y cyfrifiadur neu wyneb yn wyneb? 
 


• 'Y Ferch wrth y bar yng Nghlwb Ifor' yn awgrymu bod y bardd yn swil wrth siarad 
wyneb yn wyneb, ac mae 'Cysylltu' yn awgrymu ei bod hi’n haws i rai pobl siarad 
dros y cyfrifiadur. 


 
• 'Cysylltu' yn dweud ar y diwedd fod yna ‘bellter mawr’. Mae hyn yn awgrymu ei bod 


hi’n well siarad wyneb yn wyneb. Ond nid ydyn ni’n gallu dweud yn bendant yn 'Y 
Ferch wrth y bar yng Nghlwb Ifor' fod y bachgen wedi llwyddo i gael sgwrs go iawn 
gyda’r ferch. 


 
• Nid gwenu go iawn mae’r ferch yn 'Cysylltu', ond gwneud gwên gyda’r ffurf :-) Er bod 


y bardd yn 'Y Ferch wrth y bar yng Nghlwb Ifor' yn gallu gweld wyneb y ferch, does 
dim sôn yn hon ei bod hi’n gwenu o gwbl. 


 
• Mae’r gerdd 'Cysylltu' yn dangos fod yna rai pobl sy’n rhy nerfus i siarad wyneb yn 


wyneb o’r cychwyn. Mae’n haws i rai siarad ‘dros linell y ffôn’. 
 


• Mae yna dristwch a hapusrwydd yn y ddwy gerdd. Mae Rhys Iorwerth ‘yn llawn galar’ 
achos ei fod yn meddwl nad oes gobaith iddo fynd yn agos at y ferch. Mae Meirion 
MacIntyre Huws yn hapus am ei fod yn ‘rhannu ein cusanau dros y we.’ Ond mae’n 
drist hefyd gan nad ydyn nhw byth yn cwrdd gyda’i gilydd go iawn. 


 
Arddull 
Gellir cyfeirio at bwyntiau megis: 
 


Yn fan hyn aeafau’n ôl ailadrodd 
Gwelais, estynais Berf person cyntaf 
Gefnfor o stori Trosiad 
Gwylio... yn sŵn... Defnydd o synhwyrau 


 
 


Yr un ysgol... yr un dre... rhestru 
Dannedd gwyn, gwyn ailadrodd 
Yn ei chwmni... [p]ellter mawr cyferbyniad 
Rhannu siarad chwerthin berfenwau 


 
 
Ymateb personol 
 


• 'Y Ferch wrth y bar yng Nghlwb Ifor' wedi apelio gan ei bod yn gerdd sy’n dangos 
rhywun yn weddol nerfus i gychwyn, ond ei fod yn fodlon rhoi cynnig ar ddod i 
adnabod y ferch yn well erbyn y diwedd. 
 


• Mae’r gerdd 'Cysylltu' yn gwneud i fi deimlo’n hapus ac yn drist. Hapus oherwydd 
mae’r ddau yn cysylltu gyda’i gilydd, ond trist oherwydd ar y diwedd mae yna’r 
teimlad fod ‘yna bellter mawr’. 

31-40 Dangos dealltwriaeth eithaf da o’r cynnwys a’r neges/thema 
Trafod yn eithaf da addasrwydd ac effeithiolrwydd arddull, mesur ac iaith 
i greu awyrgylch 
Defnyddio rhai termau beirniadaeth lenyddol  
Dangos ymateb personol eithaf da 
Defnyddio dyfyniadau yn addas 
Cymharu testunau’n eithaf da 
Cyflwyno’r gwaith yn drefnus 
Arddangos gafael gyson ar sillafu, atalnodi a gramadeg ar y cyfan 


21-30 Dangos peth dealltwriaeth o’r cynnwys a’r neges/thema 
Trafod ychydig ar addasrwydd arddull, mesur ac iaith i greu awyrgylch 
Ymgais i ddefnyddio termau beirniadaeth lenyddol  
Dangos peth ymateb personol  
Defnyddio dyfyniadau addas 
Ymgais i gymharu testunau 
Cyflwyno’r gwaith yn lled drefnus 
Gafael anghyson ar sillafu, atalnodi a gramadeg 


11-20 Ymgais i ddangos dealltwriaeth o’r cynnwys a’r neges/thema 
Ymgais i drafod addasrwydd arddull, mesur ac iaith i greu awyrgylch 
Ymgais i ymateb yn bersonol 
Defnyddio ambell ddyfyniad 
Peth ymgais i gymharu testunau 
Dangos trefn mewn rhannau o’r gwaith 
Peth gallu i sillafu, atalnodi a defnyddio gramadeg yn gywir 


0-10 Ymgais i ddangos peth dealltwriaeth o’r cynnwys a’r neges/thema 
Cyfeirio at arddull / iaith i greu awyrgylch 
Dechrau ymateb yn bersonol 
Ymgais i ddefnyddio ambell ddyfyniad 
Ymgais at ddilyniant 
Gafael gyfyngedig ar sillafu, atalnodi a gramadeg  

Sticky Note

1. Paragraff cyntaf da sy’n gosod cefndir y ddwy gerdd.



Sticky Note

2. Dadansoddiad da o’r trosiad ‘cefnfor o stori.’ Fodd bynnag, nid yw’r ymgeisydd wedi defnyddio’r term y tro hwn.







Sticky Note

3. Er bod yr ymgeisydd yn nodi nad yw’r ddau wedi cwrdd eto, nid yw’n dweud hyn yn y gerdd.



Sticky Note

4. Er mwyn cyrraedd y band marciau uchaf, gallai’r ymgeisydd fod wedi ymhelaethu am pam fod y rythm yn bwysig i’r gerdd.







Sticky Note

5. Mae yma gymharu testunau eithaf da yma, gan awgrymu’r band marciau uchaf yn y cyswllt hwn. Serch hynny, mae’r ymgeisydd eto’n ailadrodd y sylw nad oedd y ‘bardd na’r merch [sic] byth wedi cwrdd eto.’ 



Sticky Note

6. Eto, nid yw’n glir yn y gerdd a yw’r ddau wedi cwrdd wyneb yn wyneb. Gan eu bod yn ‘mynd i’r un ysgol’ mae’n fwy na thebyg eu bod wedi cwrdd rywbryd.







Sticky Note

7. Mae’r drafodaeth ar y neges yn y paragraff hwn mewn cyswllt â’r ddwy gerdd yn haeddu bod yn y band marciau uchaf.







Text Box

Mae dealltwriaeth eithaf da o'r cerddi yn cael ei ddangos ar fwy nag un achlysur yma, sy'n awgrymu'r band marciau uwch. Serch hynny, mae rhai sylwadau'n dangos peth dealltwriaeth yn unig. Serch hynny, ni ellir gosod yr ymgeisydd hwn yn y band marciau uchaf gan nad oes yma `drafodaeth eithaf da ar addasrwydd ac effeithiolrwydd arddull... i greu awyrgylch. Mae cyfeiriad at ansoddair a'r mesur, ond nid yw'n ddigon i godi'r ymgeisydd i'r band marciau uchaf.












Sticky Note

1. Paragraff cyntaf cyffredinol a chadarn.



Sticky Note

2. Paragraff sy’n dangos dealltwriaeth o’r gerdd, ac yn defnyddio dyfyniadau’n effeithiol o fewn y gwaith e.e. ‘galar’.







Sticky Note

3. Dadansoddiad da o’r dyfyniad ‘lled-wylio’. Mae’n llwyddo i ddadansoddi’r awgrym sydd y tu ôl i’r dyfyniad.



Sticky Note

4. Wedi trafodaeth lawn ar gynnwys y gerdd, daw’r ymgeisydd at yr awgrym yn y llinell olaf. Mae’n dangos ei fod wedi deall yr awgrym sydd yn y geiriau ‘mae yna bellter mawr.’







Sticky Note

5. Ceir cymharu cadarn yna, gyda mwy nag un paragraff yn cymharu themau’r cerddi’n ddeallus, gan ddefnyddio dyfyniadau’n bwrpasol.



Sticky Note

6. Llwydda i gymharu hefyd wrth ddadansoddi arddull y cerddi. Mae gan yr ymgeisydd hwn y gallu i drafod ‘addasrwydd ac effeithiolrwydd’ nifer o bwyntiau arddull o fewn y ddwy gerdd.











Sticky Note

7. Mae wedi llwyddo i ddod ag elfen bersonol hyfryd wrth ymateb i’r gerdd ‘Cysylltu’ yn y paragraff olaf.



Text Box

Er gwaethaf rhai mân lithriadau, e.e. dweud nad oes trosiad amlwg yn y gerdd `Cysylltu', mae'r ymgeisydd hwn yn mwy na dangos ei fod yn haeddu bod ar frig y band uchaf. Mae wedi dangos dealltwriaeth mwy nag `eithaf da' o'r cynnwys a'r neges/thema. Mae hefyd wedi rhoi trafodaeth lawn i ni ar arddull a mesur y cerddi. Yn ogystal â hyn, mae wedi sicrhau fod yma gymharu cyson yn digwydd a heb fod yn canolbwyntio ar un gerdd ar draul y llall.

1. Darllenwch y ddwy gerdd ganlynol yn ofalus.
 Yn y cerddi, mae’r beirdd yn rhoi darlun o berthynas rhwng bachgen a merch i ni.
 Cymharwch y ddwy gerdd gan ddangos sut maen nhw’n debyg neu’n wahanol. 


 Dylech wneud hyn drwy:


 • ysgrifennu am gynnwys y ddwy gerdd yn eich geiriau eich hun, er enghraifft:


 - Pa fath o ddarlun o berthynas mae’r ddau fardd yn ei roi ni? 
 - Beth mae’r cerddi’n ei ddweud amdanom ni fel pobl? 
 - Ydy hi’n well siarad dros y cyfrifiadur neu wyneb yn wyneb?


 • edrych ar y ffordd mae’r beirdd wedi ysgrifennu’r cerddi gan chwilio am o leiaf bedair 
nodwedd arddull/mesur a dweud pam maen nhw’n effeithiol 


 • nodi pa un o’r ddwy gerdd apeliodd fwyaf atoch chi gan roi rhesymau dros eich barn. 


 Wrth ateb, cofiwch ddyfynnu’n briodol a chyfeirio at enghreifftiau penodol i gefnogi’ch 
sylwadau. [40]


ⓗ WJEC CBAC Cyf.


Y Ferch wrth y bar yng Nghlwb Ifor


Yn fan hyn, aeafau’n ôl,
yn ddifaddau o feddwol,
fe’i gwelais; estynnais stôl.


Ordrais beint ar draws y bar
a’i gwylio, yn llawn galar,
yn ei sgert trwy’r mwg sigâr.


Yn ei llygaid tanbaid hi
roedd ’na gefnfor o stori,
a hyder a direidi


yn eu llawnder i’n herio,
trwy ryw wyrth, y dôi ein tro
ond a dal i’w lled-wylio...


Ym mrad yr edrychiadau,
yn sŵn ein dawns ni ein dau,
am ei swyn mi es innau


yn rhy ddedwydd freuddwydiol,
yn ddifaddau o feddwol,
yn fan hyn, aeafau’n ôl.


Rhys Iorwerth


Cysylltu


Er mynd i’r un ysgol, er byw’n yr un dre’,
rydym yn rhannu ein cusanau dros y we.


Mae hi’n byw tua chwarter awr lawr y lôn,
ond rydym yn siarad â’n gilydd dros linell y ffôn.


Yn ôl ei brawddegau sy’n llenwi fy sgrîn
’dyw hi byth yn siomedig, ’dyw hi byth yn *flin.


Pob tro mae hi’n chwerthin mae’n gwenu fel hyn :-)
’sdim raid iddi fflachio ei dannedd gwyn, gwyn.


Er bod yn ei chwmni bob nos am ddwy awr,
er siarad a siarad, mae yna bellter mawr.


Meirion MacIntyre Huws


*yn flin - yn grac (yn y De)


DIWEDD Y PAPUR

